
Na osnovu člana 8. Zakona o ministarskim, vladinim i drugim imenovanjima u Federaciji BiH 

(„Službene novine Federacije BiH“, broj: 12/03, 34/03 i 65/13) i člana 9. Odluke o postupcima i 

kriterijima imenovanja na pozicije u reguliranim organima općine Fojnica („Službene novine Općine 

Fojnica“, broj 3/14), Općinski načelnik Općine Fojnica, objavljuje 

 

JAVNI OGLAS 

ZA IZBOR I IMENOVANJE ČLANOVA NADZORNOG ODBORA 

U JKP „ŠĆONA“ D.O.O. FOJNICA 

 

 

I – PREDMET JAVNOG OGLASA 

 
Objavljuje se Javni oglas za izbor i imenovanje članova Nadzornog odbora u Javno komunalno 

preduzeće „Šćona“ d.o.o. Fojnica i to: 

 četiri (4) člana, ispred osnivača, 

 jedan (1) član, iz reda uposlenih u JKP „Šćona“ d.o.o. Fojnica. 

 

Izbor i imenovanje članova Nadzornog odbora vrši se na period od 4 godine, od dana konačnog 

imenovanja članova Nadzornog odbora.  

 

II – OPIS POZICIJE 

 
Pored nadležnosti utvrđenih u Zakonu o privrednim društvima nadzorni odbor ima i sljedeće 

nadležnosti: 

- priprema poslovnike i predlaže ih skupštini; 

- priprema etički kodeks i predlaže ga skupštini; 

- vrši izbor kandidata odbora za reviziju i podnosi prijedlog za njegovo imenovanje skupštini; 

- razmatra provedbeni propis za postupak nabavke i nadzire njegovo provođenje; 

- daje ovlasti za djelatnosti koje su ograničene na osnovu odredbi Zakona o javnim preduzećima; 

- daje uputstva direktoru za provedbu preporuka u vezi sa uočenim nepravilnostima; 

- utvrđuje razvojnu i poslovnu politiku, te mjere za njihovu provedbu; 

- donosi odluke o usvajanju planova razvoja i poslovanja; 

- odlučuje o kupovini i prodaji osnovnih sredstava i donosi investicijske odluke; 

- donosi odluke o poslovanju po obračunu, te donosi bilancu stanja i bilancu uspjeha; 

- imenuje i razrješava direktora na osnovu Zakona o javnim preduzećima Federacije Bosne i 

Hercegovine; 

- usvaja izvještaje koje Preduzeće dostavlja državnim organima i institucijama; 

- donosi odluke o kreditnim zaduženjima i kupovini dionica; 

- donosi odluke po završnim računima; 

- podnosi Skupštini godišnji izvještaj o poslovanju preduzeća, koje obavezno uključuje izvještaj 

revizora, izvještaj o radu Nadzornog odbora i odbora za reviziju i plan poslovanja za narednu poslovnu 

godinu u okvirima postojećeg plana i revidiranog plana; 

- brine o svim drugim pitanjima iz oblasti poslovanja, rada i ustroja Preduzeća; 

- odobrava kupovinu, prodaju, zamjenu, uzimanje uz lizing i druge transakcije u obimu od 15% do 33% 

knjigovodstvene vrijednosti; 

- odlučuje o drugim pitanjima utvrđenim zakonom. 

 

 



III – USLOVI ZA IMENOVANJE  

 
Kandidat mora ispunjavati opće i posebne uslove kako slijedi: 

 

a) Opći uslovi za imenovanje: 

 
- da je državljanin Bosne i Hercegovine, 

- da je stariji od 18 godina, 

- da nije otpušten iz državne službe kao rezultat disciplinske mjere na bilo kojem nivou vlasti u Bosni i 

Hercegovini u razdoblju od 3 (tri) godine prije dana objavljivanja ovog oglasa, 

- da nije pod optužbom Međunarodnog suda za ratne zločine u bivšoj Jugoslaviji (član IX stav 1. Ustava 

Bosne i Hercegovine), 

- da nije na funkciji u političkoj stranci u smislu člana 5. Zakona o ministarskim, vladinim i drugim 

imenovanjima u Federaciji Bosne i Hercegovine („Službene novine F BiH“, broj: 12/03, 34/03 i 65/13), 

- da nije izabrani zvaničnik, nosilac izvršnih funkcija ili savjetnik u smislu člana 5. Zakona o sukobu 

interesa u institucijama vlasti Bosne i Hercegovine („Službene novine F BiH“, broj: 70/08), 

- da nema privatni, finansijski interes u društvu u čije tijelo upravljanja se kandiduje, a navedeno u ovom 

oglasu (član 2. tačka 1. i 2. Zakona o ministarskim, vladinim i drugim imenovanjima), 

- da nije osuđivan za krivično djelo i privredni prestup, a što ga čini nespojivim sa kandidovanjem na 

poziciju koja se objavljuje ovim oglasom (uvjerenje naknadno prilaže izabrani kandidat), 

- da nije član upravnog ili nadzornog odbora u više od jednog javnog preduzeća ili institucije sa 

većinskim državnim kapitalom, 

- da nije obuhvaćen odredbama člana 8. Odluke o postupcima i kriterijima imenovanja na pozicije u 

reguliranim organima općine Fojnica, („Službene novine Općine Fojnica“, broj: 3/14), 

- da nije stariji od 65 godina u trenutku imenovanja.  

 

b) Posebni uslovi za imenovanje: 

 
- da kandidat za člana ima visoku stručnu spremu VII stepen, odnosno visoko obrazovanje prvog, drugog 

ili trećeg ciklusa po Bolonjskom sistemu studiranja, ili viša stručna sprema – VI stepen,  

SSS – srednja stručna sprema (samo za kandidata iz reda uposlenih, ukoliko javno preduzeće nema 

uposleno lice sa visokom ili višom stručnom spremom), 

- da ima najmanje tri godine radnog iskustva u struci, 

- da posjeduje sposobnost za savjesno, odlučno i odgovorno obavljanje pozicije,  

- da ima određene organizacijske i komunikacijske sposobnosti za obavljanje dužnosti na poziciji za 

koju se kandiduje, 

- da posjeduje sposobnost nepristrasnog donošenja odluka, naklonjenost timskom radu i rezultate rada 

ostvarene u dosadašnjem radu.  

 

IV – POTREBNA DOKUMENTACIJA 

 
Uz prijavu na javni oglas kandidat je dužan priložiti: 

- Kraću biografiju sa adresom i kontakt telefonom, 

- Izvod iz matične knjige rođenih, 

- Uvjerenje o državljanstvu ili ovjerenu kopiju CIPS-ove lične karte, 

- Ovjerenu kopiju diplome - dokaz o stručnoj spremi, 

- Uvjerenje o radnom iskustvu u struci, 

- Ovjerenu izjavu kandidata da nije otpušten iz državne službe kao rezultat disciplinske mjere na bilo 

kojem nivou vlasti u Bosni i Hercegovini u razdoblju od 3 godine prije dana objavljivanja upražnjene 

pozicije, 

- Ovjerenu izjavu kandidata da nije pod optužbom Međunarodnog suda za ratne zločine u bivšoj 

Jugoslaviji (član IX. 1 Ustava Bosne i Hercegovine), 

- Ovjerenu izjavu kandidata da nije na funkciji u političkoj stranci u smislu člana 5. Zakona o 

ministarskim, vladinim i drugim imenovanjima u Federaciji Bosne i Hercegovine, 



- Ovjerenu izjavu kandidata da nije izabrani zvaničnik, nosilac izvršne vlasti ili savjetnik u smislu člana 

5. Zakona o sukobu interesa u institucijama vlasti u Federaciji Bosne i Hercegovine („Službene novine 

Federacije BiH“, broj: 70/08), 

- Ovjerenu izjavu kandidata da nema privatni ili finansijski interes u javnom preduzeću za koje se 

kandiduje, 

- Ovjerenu izjavu kandidata da nije član upravnog ili nadzornog odbora u više od jednog javnog 

preduzeća ili institucije, 

- Ovjerenu izjavu da nije obuhvaćen odredbama člana 8. Odluke o postupcima i kriterijima imenovanja 

na pozicije u reguliranim organima općine Fojnica („Službene novine Općine Fojnica“, broj: 3/14). 

 

 

V – OSTALE NAPOMENE 

 
Kandidat je dužan u prijavi navesti da se kandidira kao predstavnik ispred osnivača ili iz reda uposlenih 

u javnom preduzeću. 

Dokumenti koji se prilažu uz prijavu moraju biti originalni ili ovjerene kopije. 

Dokumenti kojima se dokazuje ispunjavanje općih i posebnih uslova ne mogu biti stariji od šest mjeseci. 

Podnosioci prijave sa kojima se ne stupi u kontakt u roku od 15 (petnaest) dana od dana isteka roka za 

podnošenje prijave na ovaj Javni oglas neće biti uzeti u razmatranje u daljem procesu imenovanja. 

Sa kandidatima koji budu ispunjavali uslove propisane Javnim oglasom za članove nadzornog odbora 

obavit će se intervju. 

Prilikom pozivanja na intervju, svaki kandidat obavezan je ispuniti obrazac u kojem će iznijeti bilo koje 

pitanje ili mogućnost koja bi mogla dovesti do sukoba interesa u slučaju da dođe do njegovog 

imenovanja. 

Nakon intervjua, Komisija za izbor će predložiti Rang listu sa najboljim kandidatima i dostaviti 

Općinskom načelniku, odnosno Općinskom vijeću, na daljnje razmatranje i konačno imenovanje. 

Konačna imenovanja će se objaviti u „Službenim novinama Općine Fojnica”. 

Zainteresirana strana može podnijeti prigovor na konačno imenovanje u roku od 7 (sedam) dana ako 

smatra da u procesu imenovanja nisu ispoštovani principi utvrđeni članom 4. Zakona o ministarskim, 

vladinim i drugim imenovanjima u Federaciji BiH. 

Prigovor se podnosi Općinskom vijeću, a kopija se dostavlja Ombudsmenu za ljudska prava Bosne i 

Hercegovine.  

 

Javni oglas će biti objavljen u „Službenim novinama Federacije BiH”, dnevnom listu „Oslobođenje” i 

web stranici Općine Fojnica (www.fojnica.ba), te ostaje otvoren 15 dana od dana objave u „Službenim 

novinama Federacije BiH”.  

Prijavni obrazac i obrazac izjave će biti dostupni na web stranici Općine Fojnica (www.fojnica.ba), a 

iste je moguće preuzeti i u šalter sali Općine Fojnica.  

 

Prijavu sa traženom dokumentacijom dostaviti lično ili preporučeno poštom sa naznakom: „PRIJAVA 

NA OGLAS ZA IZBOR I IMENOVANJE ČLANOVA NADZORNOG ODBORA – NE OTVARATI” 

na adresu: OPĆINA FOJNICA, Komisija za izbor članova Nadzornog odbora u JKP „Šćona“ d.o.o. 

Fojnica, ulica Bosanska 94, 71270 FOJNICA 

 

Na poleđini koverte je obavezno naznačiti ime i prezime podnositelja prijave. 

Neblagovremene i nepotpune prijave neće se uzimati u razmatranje. 

Komisija nije obavezna vraćati dokumentaciju priloženu uz prijavu osim na pismeni zahtjev kandidata.  

 

 

Dostaviti:                                                                                  

1. „Službene novine F BiH“ 

2. „Oslobođenje“                                                                              OPĆINSKI NAČELNIK                                                             

3. Web stranica Općine                                                              

4. U spis                                                                                              ____________________ 

                                                                                                        Sabahudin Klisura, dipl.ing 

http://www.fojnica.ba/
http://www.fojnica.ba/

